
SESI PENYERAHAN 
SURAT PENEMPATAN Tarikh : 21 Oktober 2019

Tempat : Bilik YB SUK, Pejabat SUK Selangor

PEGAWAI-PEGAWAI KANAN KERAJAAN NEGERI SELANGOR

YBrs. Tuan Dr Nor Fuad Bin Abdul Hamid
Timbalan Setiausaha Kerajaan (Pembangunan) 

Merangkap Pengarah UPEN

YBrs. Tuan Mohd Ridzuwan Bin Endot
Pengarah 

Jabtan Perhutanan Negeri Selangor

YBrs.Tuan Yusri Bin Zakaria
Pegawai Daerah 

Pejabat Daerah / Tanah Hulu Langat

YBrs. Tuan Mohd Hanafe Bin Basri
Timbalan Pengarah

Pejabat Tanah Dan Galian Negeri Selangor

Kerajaan Negeri mengagihkan sejumlah RM7.7 juta 
bantuan persekolahan kepada 435 buah sekolah 
agama rakyat Negeri Selangor semasa Program 
Ramah Mesra Bersama Penerima Bantuan Sekolah 
Agama Rakyat Negeri Selangor Fasa 1 Tahun 2019, 
di Dewan Syarahan dan Muzakarah Islam, Masjid 
Negeri Selangor.

Penerima bantuan tersebut yang terdiri daripada 
Sekolah Pondok, Madrasah, Ma’had Tahfiz, Kelas 
Al-Quran dan Fardu Ain (KAFA) serta Sekolah 
Rendah dan Menengah Islam Persendirian. 
Bantuan ini juga telah diperluaskan kepada 
sekolah Mubaligh dan Sekolah Menengah Jenis 
Kebangsaan (SMJK). 

Menurut YAB Tuan Amirudin Shari , Dato’Menteri 
Besar Selangor, isu yang berkaitan dengan sektor 
pendidikan banyak diperkatakan di media, sama 
ada isu yang melibatkan guru, infrastruktur sekolah, 
kandungan pengajaran dan sebagainya.

Program Bantuan Sekolah ini merupakan antara 
bukti program Inisiatif Peduli Rakyat di Selangor 
bagi membantu menyelesaikan infrastruktur 
sekolah di Negeri Selangor dengan hasrat pelajar 
dapat belajar dalam persekitaran yang selesa dan 

kondusif. Bantuan juga diagihkan berdasarkan 
keperluan sekolah dengan mengambil kira jumlah 
pelajar dan tahap infrastruktur terkini sekolah 
berdasarkan borang permohonan yang perlu 
dilengkapkan oleh pihak sekolah.

Kerajaan Negeri komited untuk terus 
melengkapkan sebarang usaha ke arah Selangor 
menjadi Negeri Ulung Pintar Serantau menjelang 
2025.

RM7.7 JUTA BANTUAN 
PERSEKOLAHAN
FASA 1 DIAGIHKAN KEPADA 435 BUAH SEKOLAH AGAMA RAKYAT NEGERI SELANGOR

Tarikh : 5 Oktober 2019
Tempat : Dewan Syarahan dan Muzakarah

Islam Masjid Sultan Salahuddin Abdul Aziz Shah

Kerajaan Selangor telah memperuntukkan 
sebanyak RM4.4 juta kepada 95 buah Sekolah 
Jenis Kebangsaan Tamil (SJKT) di seluruh negeri.

Menurut YB Tuan V Ganabatirau selaku Exco 
Pemberdayaan dan Pembangunan Sosio Ekonomi 
dan Kerajaan Prihatin berkata, Kerajaan Selangor 
sentiasa memberi sokongan dan menggalakkan 
pembangunan infrastruktur di semua SJKT.

Dalam era baharu, pendidikan luar kelas juga 
seperti latihan dan eksperimen amat penting bagi 
memupuk semangat pelajar serta menggalakkan 
penglibatan mereka dalam kepelbagaian aktiviti 
berteknologi, inovasi dan sains. Tanpa infrastruktur 
lengkap, kegiatan atau aktiviti pelajaran dan 
kokurikulum ini boleh terjejas.

Pada majlis tersebut YAB Tuan Amirudin Shari, 
Dato’Menteri Besar Selangor telah menyampaikan 
sumbangan kepada 95 buah sekolah SJKT dan 
disaksikan oleh YB Tuan V Ganabatirau.

TERIMA BANTUAN SEKOLAH

95 BUAH SEKOLAH
JENIS KEBANGSAAN TAMIL (SJKT)

Tarikh : 9 Oktober 2019
Tempat : Dewan Jubli Perak Sultan Abdul
Aziz Shah

(RESEARCH, DEVELOPMENT AND INNOVATION) TAHUN 2019

Tarikh : 13 Oktober 2019
Tempat : Malaysia International Trade And 
Exhibition Centre (MITEC) Kuala Lumpur

EKSPO PENYELIDIKAN, 
PEMBANGUNAN DAN INOVASI

Pejabat Setiausaha Kerajaan Negeri Selangor 
melalui Bahagian Pengurusan Sumber Manusia 
(BPSM), telah menganjurkan Ekspo Research, 
Development and Innovation (R,D&I) Negeri 
Selangor Tahun 2019 bermula dari 10 hingga 13 
Oktober 2019 bertempat di Malaysia International 
Trade and Exhibition Center (MITEC), Kuala Lumpur.

Program yang julung – julung kali diadakan 
ini membuktikan bahawa Negeri Selangor 
mempunyai pelbagai peluang dan kaedah 
bagi mencari potensi penambahbaikan melalui 
penyelidikan serta idea kreatif dan inovatif dari 
segenap lapisan masyarakat.

Di antara pengisian sepanjang program ini 
berlangsung adalah seperti Business Matching 
bagi R&D dan Industri, Pertandingan Inovasi, 
Pertandingan PITCHING, Seminar Pengurusan 
Harta Intelek, Sesi Perkongsian bersama Institusi 

Penyelidikan dan Industri dan banyak lagi. 

Menurut YAB Tuan Amiruddin Shari, Dato’Menteri 
Besar Selangor, program seumpama ini merupakan 
satu usaha yang perlu dilaksanakan secara 
berterusan dengan hasrat untuk melahirkan 
rakyat Selangor sebagai masyarakat yang berfikir 
secara kritis dan kreatif, berinovatif serta sentiasa 
berusaha mengembangkan potensi diri dan 
sumber – sumber yang ada dalam memastikan 
kehidupan sentiasa berkembang secara positif 
dan relevan.

Ekspo ini telah dimanfaatkan sepenuhnya oleh 
semua yang hadir kerana ia bukan sekadar 
menjadi platform kepada pertandingan, malah 
ia turut menjadi platform untuk membina jaringan 
kerjasama, berkongsi maklumat penyelidikan di 
antara penyelidik luar, universiti awam, swasta 
dan masyarakat.



6

Kedengaran suara teriakan Ketua Kontinjen 
Perbarisan memecahkan keheningan suasana 
pagi di Pusat Latihan Penguatkuasa Selangor 
(PULAPES), Jugra semasa persembahan pentomin 
penuntut kursus Asas Perajurit Muda Sukarela & 
Penguatkuasa Selangor.

Begitula senario yang berlaku apabila seramai 
105 orang anggota telah berjaya menamatkan 
latihan Kursus Asas Perajurit Muda Sukarela (APMS) 
siri 3 tahun 2019 yang diadakan bersama anggota 
dari Pejabat SUK Selangor, PDT Gombak, PDT 
Petaling, PDT Sepang, PDT Hulu Langat, PDT Hulu 
Selangor, PDT Sabak Bernam, MBSA, MBPJ, MPAJ, 
MPKj, MPK, MPS, MPSp, MDKL, LPHS, LUAS dan 
Politeknik.

Menurut YBhg. LT Kol. Hj. Ridzwan Bin Shoib, 
Pegawai Memerintah Batalion Kedua Rej. 502 AW, 

sepanjang tempoh berkursus peserta menjalani 
latihan kawad, latihan jasmani, latihan menembak, 
latihan hutan, peperangan konvensional (CW), 
peperangan hutan (CIW), ilmu medan perang 
(IMP) dan ikhtiar hidup.

Objektif kursus ini adalah bertujuan membentuk 
tahap disiplin yang tinggi dikalangan pelajar-
pelajar dan kakitangan Kerjaan Negeri, 
melatih dari segi kekuatan mental dan jasmani 
serta menjadikan mereka lebih yakin dan 
berkepimpinan.

Dalam majlis ini turut berlangsung penyampaian 
hadiah kepada para penerima anugerah 
kecemerlangan kursus iaitu pelatih aktiviti luar 
terbaik, pelatih kepimpinan terbaik, penembak 
terbaik, kawad terbaik dan keseluruhan 
ketenteraan terbaik.

KURSUS ASAS PERAJURIT 
MUDA SUKARELA
UJI KETAHANAN DISIPLIN DAN MENTAL PESERTA

Tarikh : 11 Oktober 2019
Tempat : Pusat Latihan Penguatkuasa Selangor 

(PULAPES) Jugra

Pejabat Setiausaha Kerajaan Negeri Selangor 
telah mengadakan Majlis Pentauliahan Rakan 
Pembimbing Perkhidmatan Awam (AKRAB) 
Negeri Selangor Tahun 2019 yang merupakan satu 
inisiatif penting dalam usaha untuk meningkatkan 
kecekapan perkhidmatan awam Negeri Selangor 
terutamanya dalam modal insan  dengan 
menggalakkan budaya pengiktirafan dalam 
kalangan penjawat awam.

Pada majlis tersebut, YB Dato’ Mohd Amin Bin 
Ahmad Ahya, Setiausaha Kerajaan Negeri 
Selangor telah menyampaikan sijil kepada 

Penerima-Penerima Tauliah Dan Pengiktirafan 
sebagai Rakan Pembimbing Perkhidmatan 
Awam (Akrab) Negeri Selangor secara rasmi serta 
Pengiktirafan Jurulatih Utama Program AKRAB dan 
Pementoran Pejabat Setiausaha Kerajaan Negeri 
Selangor.

Kehadiran rakan-rakan AKRAB di setiap jabatan 
merupakan salah satu wadah yang paling 
praktikal dalam menangani pelbagai masalah 
yang semakin kompleks pada hari ini khususnya 
yang berkaitan dengan kesihatan mental.

RAKAN PEMBIMBING PERKHIDMATAN 
AWAM (AKRAB) NEGERI SELANGOR

Tarikh : 21 Oktober 2019
Tempat : Banquet, Dewan Jubli Perak

MAJLIS PENTAULIAHAN

Pejabat Setiausaha Kerajaan Negeri Selangor 
melalui Bahagian Pengurusan Sumber Manusia 
(BPSM), telah mengadakan Majlis Anugerah 
Sumber Manusia Pentadbiraan Setiausaha 
Kerajaan Negeri Selangor yang diadakan di 
Victorian Ballroom, Holiday Villa, Hotel Conference, 
Subang Jaya.

Anugerah Sumber Manusia (ASM) ini merupakan 
suatu pengiktirafan kepada jabatan-jabatan 
yang berjaya membangunkan pengurusan 
sumber manusia masing-masing ke tahap yang 
lebih tinggi selain menjadi amalan terbaik (best 
practices) yang boleh dijadikan contoh oleh 
jabatan-jabatan yang lain.

Menurut YB Dato’Mohd Amin Bin Ahmad Ahya, 
Setiausaha Kerajaan Negeri Selangor, Anugerah 
Sumber Manusia ini memasuki tahun kedua 
pelaksanaannya dalam mengiktiraf usaha oleh 
setiap jabatan dalam  meningkatkan kualiti 
penyampaian perkhidmatan selain memberikan 
transformasi yang inovatif kepada sektor 
pengurusan sumber manusia.

Hasil  daripada kerjasama daripada semua pihak, 
KPI HRMIS  Pentadbiran Setiausaha Kerajaan Negeri 
Selangor dapat dikekalkan 100 peratus. Bagi 

tahun 2018, Kerajaan Negeri telah dianugerahkan 
pencapaian KPI HRMIS 5 bintang sekali lagi dan 
menjadikan pencapaian 5 bintang ini diterima 
tiga tahun berturut-turut sejak tahun 2016.

Pada malam tersebut,  Penerima Anugerah  
Sumber Manusia di tempat pertama telah  
dimenangi oleh Jabatan Kehakiman Syariah 
Negeri Selangor (JAKESS) yang menerima 
ganjaran wang tunai sebanyak  RM10,000  dan sijil  
penyertaan manakala tempat kedua dimenangi 
oleh  Majlis Perbandaran Klang (MPK) menerima 
wang tunai sebanyak RM8,000 dan sijil penyertaan 
serta tempat ketiga dimenangi oleh Majlis 
Bandaraya Shah Alam (MBSA) menerima wang 
tunai sebanyak RM5,000 dan sijil penyertaan. 

PENTADBIRAN SETIAUSAHA KERAJAAN NEGERI SELANGOR TAHUN 2019

Tarikh : 22 Oktober 2019
Tempat : Victorian Ballroom, Holiday Villa, 
Hotel Conference, Subang Jaya

PERSIDANGAN PENGURUS - PENGURUS 
SUMBER MANUSIA (HRMC) DAN MAJLIS 

ANUGERAH SUMBER MANUSIA (ASM)

Penyerahan bantuan Khas Anak Istimewa 
Selangor (AnIS) dan Didik Anis buat julung kalinya 
diadakan bagi memberi sokongan kepada ibu 
bapa yang mempunyai anak Orang Kurang 
Upaya (OKU) selain bertujuan meringankan 

tanggungan kos ibu bapa. Kerajaan Negeri 
memperuntukkan dana lebih RM1 juta untuk 
bantuan tersebut.

Menurut YB Puan Dr. Siti Mariah Mahmud yang 
merupakan EXCO Tetap Kesihatan, Kebajikan, 
Pemberdayaan Wanita dan Keluarga, program 
ini adalah inisiatif kerajaan negeri untuk 
membantu keluarga atau penjaga kepada 
anak-anak istimewa yang berdaftar dengan 
Jabatan Kebajikan Masyarakat (JKM).

Dalam majlis tersebut, sebanyak 14 Pusat 
Intervensi Awal Kanak-kanak atau Didik Anis 
mendapat peruntukan sebanyak RM542,400, 
manakala bantuan Khas AnIS pula diserahkan 
kepada 63 buah keluarga yang berjumlah lebih 
RM131 ribu.

BUKTI KERAJAAN NEGERI PRIHATIN 
TERHADAP GOLONGAN OKU

Tarikh : 24 Oktober 2019
Tempat : Foyer Pejabat SUK Selangor

BANTUAN ANIS

Belanjawan kali ini yang bertemakan ‘Selangor 
Negeri Unggul, Kehidupan Bermartabat’  adalah 
kesinambungan kepada dua pendekatan 
besar yakni dasar klusterisasi serta penjajaran 
yang merupakan  satu lembaran baharu Negeri 
Selangor.

Kerajaan Negeri telah memfokuskan 
Belanjawan Selangor 2020 kepada lima 
teras utama iaitu pemberdayaan ekonomi, 
pendidikan, keselamatan dan kesihatan serta 
aspek sosial.

Ini juga bertepatan dengan dapatan kaji selidik 
kehendak awam yang mahukan Kerajaan 
Negeri memberi fokus pertamanya kepada 
perumahan, diikuti pendidikan, keselamatan 
dan kesihatan.

YAB Tuan Amirudin Shari, Dato’Menteri Besar 
Selangor, menjelaskan, ianya menekankan 
penjanaan pertumbuhan dan pemberdayaan 
ekonomi negeri dan merencana agenda 
pendidikan unggul selain mewujudkan Selangor 
yang selamat, sihat dan sejahtera, menjamin 
kelestarian alam sekitar serta menjuarai 
kemampanan sosial.

“Kelima-lima strategi  ini adalah  suatu saranan 
Wasail wa Mukamillat sebagaimana yang 
diungkapkan dalam filsafat perundangan 
Maqasid al Shariah, yakni pendekatan ke arah 
kesempurnaan pelaksanaan matlamat utama 
belanjawan yang telah digariskan,” katanya 
semasa pembentangan Belanjawan Selangor 
2020 di Dewan Undangan Negeri Selangor.

PEMBENTANGAN
BELANJAWAN
NEGERI SELANGOR TAHUN 2020

Tarikh : 1 November 2019 
Tempat : Dewan Negeri Selangor

DYMM Tengku Permaisuri Selangor, Tengku 
Permaisuri Norashikin telah berkenan berangkat 
ke Majlis Ramah Mesra Anjuran Persatuan Suri 
Dan Anggota Perkhidmatan Awam Malaysia 
(PUSPANITA) Negeri Selangor di Banquet Dewan 
Jubli Perak.

Keberangkatan baginda disambut Penaung 
Puspanita Selangor, Puan Masdiana Muhamad 
dan Pengerusi Puspanita Selangor, Datin 
Habbulmatain Maliki.

Baginda turut berkenan menyampaikan 
sumbangan wang tunai kepada dua ahli 
PUSPANITA yang mempunyai masalah kesihatan 
pada majlis tersebut.

DYMM Tengku Permaisuri Norashikin kemudiannya 
mencemar duli mengunjungi beberapa reruai 
pameran PUSPANITA yang mempamerkan 
pelbagai barangan kesenian antaranya tulisan 
khat, anyaman, kerepek, kraftangan dan produk 
tradisional.

Puspanita adalah sebuah badan bukan kerajaan 
berdaftar yang dianggotai penjawat awam 
wanita dan isteri kepada penjawat awam yang 
keahlian Puspanita Selangor kini mencecah 7,583 
orang.

DYMM TENGKU 
PERMAISURI
BERKENAN BERANGKAT KE MAJLIS RAMAH MESRA PUSPANITA SELANGOR

Tarikh : 18 Oktober 2019 
Tempat : Banquet Dewan Jubli Perak

DYMM Sultan Sharafuddin Idris Shah bersama 
DYMM Tengku Permaisuri Norashikin, Permaisuri 
Selangor telah berkenan menghadiri Program 
Perjumpaan Dengan Masyarakat Orang Asli di 
Pulau Carey.

Kehadiran DYMM Sultan Selangor dan DYMM 
Tengku Permaisuri  Selangor telah disambut oleh 
DYTM Tengku Amir Shah, Raja  Muda Selangor, 
YAB Tuan Amirudin Shahri,  Dato’ Menteri Besar 
Selangor, YB Dr Xavier Jayakumar, Menteri Air, 
Tanah dan Sumber Asli merangkap Ahli Parlimen 

Kuala Langat, serta YB Dato’Mohd Amin Ahmad 
Ahya, Setiausaha Kerajaan Negeri Selangor.

Baginda kemudiannya dibawa ke Pusat Kraf 
Orang Asli Sungai Bumbum dan Mah Meri Cultural 
Village untuk melihat sendiri demo perkahwinan, 
kraftangan anyaman, ukiran kayu, masakan 
tradisional, pembuatan alat permainan serta 
bertemu dengan usahawan Orang Asli.

Baginda turut berkenan menyampaikan saguhati 
kepada 55 Tok Batin seluruh Selangor.

BERSAMA MASYARAKAT ORANG ASLI PULAU CAREY

PERJUMPAAN DYMM 
SULTAN SELANGORTarikh : 3 November  2019

Tempat : Mah Meri  Pulau Carey

Dato’ Menteri Besar Selangor, YAB Tuan Amirudin Bin Shari 
mendahului senarai 91 penerima darjah dan bintang kebesaran 
Selangor sempena ulang tahun Hari Keputeraan ke-74 Sultan 
Selangor, Sultan Sharafuddin Idris Shah, baru-baru ini.

YAB Tuan Amirudin dikurniakan Darjah Kebesaran Seri Paduka 
Mahkota Selangor (SPMS), iaitu Darjah Kelas Pertama yang 
membawa gelaran Dato’ Seri.

Naib Canselor Universiti Putra Malaysia (UPM), Prof Datin 
Paduka Dr Aini Ideris pula menerima Darjah Kebesaran Dato’ 
Setia-Sultan Sharafuddin Idris Shah (SSIS) (Kelas Pertama) yang 
membawa gelaran Dato’ Setia bagi lelaki dan Datin Paduka 
Setia bagi wanita.

(SIS), 20 individu menerima Darjah Kebesaran 
Ahli Mahkota Selangor (AMS) manakala Darjah 
Kebesaran Ahli-Sultan Sharafuddin Idris Shah (AIS) 
dan Bintang Perkhidmatan Cemerlang (BPC) pula 
masing-masing 19 dan tujuh penerima.

Penerima-penerima kurniaan pingat ini telah 
berjasa dan melakukan perbuatan yang terbilang 
kepada Duli Yang Maha Mulia Sultan Selangor 
dan Negeri Selangor Darul Ehsan, bersifat tekun, 
taat kepada kerja, mempunyai keistimewaan dan 
keberanian yang tinggi, serta mempunyai budi 
pekerti yang baik.

Tahniah diucapkan kepada penerima-penerima 
Darjah dan Bintang Kebesaran Selangor terutama 
kepada warga kerja Pejabat SUK Selangor !!!

Timbalan Setiausaha Kerajaan Negeri 
(Pengurusan), Tuan Haji Zamani  Ahmad Bin 
Mansor, merupakan salah seorang daripada 
sembilan penerima Darjah Kebesaran Dato’ 
Paduka Mahkota Selangor (DPMS) yang 
membawa gelaran Dato’ bagi lelaki dan Datin 
Paduka bagi wanita.

Sementara itu, lapan individu dikurniakan Darjah 
Kebesaran Dato’-Sultan Sharafuddin Idris Shah 
(DSIS) yang membawa gelaran Dato’ bagi lelaki 
dan Datin Paduka bagi wanita.

Bagi Darjah Kebesaran Setia Mahkota Selangor 
(SMS) pula seramai 13 individu menerima darjah 
tersebut, 13 individu lain turut menerima Darjah 
Kebesaran Setia–Sultan Sharafuddin Idris Shah 

TERIMA DARJAH KEBESARAN NEGERI SELANGOR

Tarikh : 11 Disember  2019 
Tempat : Balairung Seri, Istana Alam Shah, Klang

YAB DATO’ MENTERI 
BESAR SELANGOR

DYMM Sultan Selangor Sultan Sharafuddin Idris 
Shah berkenan berangkat menghadiri Jamuan 
Teh Diraja sempena Hari Keputeraan baginda 
yang ke-74.

Baginda yang diiringi oleh DYMM Tengku Permaisuri 
Selangor, Tengku Permaisuri Norashikin dan DYTM 
Raja Muda Selangor, Tengku Amir Shah Sultan 
Sharafuddin Idris Shah tiba di tempat jamuan 
tersebut diadakan kira-kira jam 3.30 petang.

Turut sama mengiringi baginda ke jamuan 
berkenaan adalah YAB Dato’ Seri Amirudin Shari, 
Dato’Menteri Besar Selangor, YB Dato’Mohd 
Amin Bin Ahmad Ahya, Setiausaha Kerajaan 
Negeri Selangor, barisan EXCO Kerajaan Negeri 
serta para pegawai kanan kerajaan negeri dan 
kerajaan persekutuan.

Dianggarkan 3,000 orang menghadiri majlis 
jamuan berkenaan yang turut dihiburkan dengan 
persembahan tarian, muzik dan nyanyian dari 
kumpulan muzik Majlis Perbandaran Subang Jaya. 

Sementara itu, YB Setiausaha Kerajaan Negeri 
Selangor dalam ucapannya berkata rakyat 
Selangor bertuah kerana mempunyai seorang 
Sultan yang bukan hanya berjiwa rakyat malah 
berilmu serta mempunyai banyak pengalaman 
berharga yang menjadi sumber ilham untuk 
Tuanku menjadikan Selangor sentiasa makmur 
dan sentosa.

Sebagai Ketua Perkhidmatan Awam di Negeri 
Selangor ini, beliau akan memastikan semua 
penjawat awam sentiasa bekerja keras dan 
memelihara nilai-nilai murni dalam menunaikan 

amanah yang telah diberikan oleh DYMM Sultan 
Selangor dan juga rakyat jelata.

Tambahnya lagi, Kerajaan Negeri Selangor di 
bawah teraju memanda Dato’ Menteri Besar 
sentiasa bekerja keras untuk memastikan 
pembangunan dan kesejahteraan rakyat di 
Negeri Selangor sentiasa terpelihara.

Pada majlis itu juga, DYMM Sultan Selangor 
berkenan menerima cenderahati daripada 
Dato’Menteri Besar Selangor mewakili Kerajaan 
Negeri berupa replika kapal yang diperbuat 
daripada emas yang dibawa dari Makasar, 
Indonesia dan arca pemandangan rumah 
daripada Pegawai Daerah Klang yang mewakili 
semua Pegawai-Pegawai Daerah, Yang 
Dipertua-Yang Dipertua Majlis Daerah dan Yang 
Dihormatkan Orang-Orang Besar Daerah di 
Selangor.

HARI KEPUTERAAN DYMM SULTAN SELANGOR YANG KE-74

Tarikh : 11 Disember  2019 
Tempat : Padang Mahkota,Istana Alam Shah, Klang

JAMUAN TEH DIRAJA 
SEMPENA SAMBUTAN

DYMM Sultan Sharafuddin Idris Shah, Sultan 
Selangor, berkenan hadir ke Majlis Sambutan 
Maulidur Rasul peringkat negeri di Stadium 
Malawati, Shah Alam.

Sultan Sharafuddin Idris Shah diiringi, DYMM Tengku 
Permaisuri Norashikin, Tengku Permaisuri Selangor 
dan DYTM Tengku Amir Shah,Raja Muda Selangor.

Turut hadir, YAB Tuan Amirudin Shari, Dato’Menteri 
Besar Selangor, YB Dato Mohd Amin Ahmad Ahya, 
Setiausaha Kerajaan Negeri Selangor, YBhg. Dato’ 
Hj. Mohd Tamyes Abd Wahid, Mufti Selangor, 
Pengerusi Majlis Agama Islam Selangor (MAIS), 
Dato’Mohammed Khusrin Munawi dan Pengarah 
Jabatan Agama Islam Selangor (JAIS), Mohd 
Shahzihan Ahmad.

Pada sambutan itu, anggaran seramai 3,500 
peserta daripada 77 kontinjen membabitkan 
pelbagai jabatan dan agensi menyertai 
perarakan sejauh dua kilometer yang bermula 
dari pintu gerbang Stadium Shah Alam.

YB Dato’ Mohd Amin yang juga Pengerusi 
Jawatankuasa Induk Sambutan Maulidur Rasul 
Peringkat Negeri Selangor berkata, sambutan 
Maulidur Rasul adalah terjemahan rasa kasih 
sayang terhadap junjungan besar Nabi 
Muhammad SAW dengan kelahiran baginda 
adalah satu rahmat kepada seluruh alam. 

Menurut beliau lagi, akhlak dan budi pekerti 
Rasulullah SAW adalah contoh terpuji yang harus 
kita teladani, terutama sifat baginda sebagai 
seorang pemimpin yang sentiasa mementingkan 
musyawarah, mendengar pandangan sahabat 
serta menganjurkan nilai terpuji seperti kejujuran 
dan zuhud.

Melalui sifat inilah yang seharusnya diteladani 
dalam melaksanakan sistem pentadbiran yang 
cekap demi kemakmuran dan perpaduan di 
negeri Selangor yang dicintai.

Pada majlis tersebut juga, Pejabat SUK Selangor 
telah bejaya mendapat Johan bagi kategori 
Perarakan dan Naib Johan bagi Kategori 
Sepanduk Terbaik.

TERHADAP JUNJUNGAN BESAR NABI MUHAMMAD SAW

SAMBUTAN MAULIDUR RASUL
TERJEMAHAN RASA KASIH SAYANGTarikh : 9 November  2019

Tempat : Stadium Malawati, Shah Alam

Sambutan Hari Perancang Bandar Sedunia 
(HPBS) 2019 peringkat kebangsaan mengangkat 
tema ‘Hijau dan Komuniti: Bersama Lebih Baik 
(Green and Community: Together is Better ), 
iaitu pendekatan ke arah merancang dan 
melaksanakan pembangunan mampan serta 
mendidik masyarakat dalam memelihara alam 
sekitar melalui persekitaran kondusif serta lestari.

Buat  julung kalinya HPBS  2019 ini  diadakan  
bersekali dengan Hari Tanpa Kenderaan Shah 
Alam yang dihoskan oleh Jabatan Perancang 
Bandar dan Desa (PLANMalaysia), PLAN 
Malaysia@Selangor dan Majlis Bandaraya Shah 
Alam (MBSA).

Majlis pelancaran disempurnakan YAB Tuan 
Amirudin Shari, Dato’Menteri Besar Selangor, 
sambil disaksikan Menteri Wilayah Persekutuan, 
YB Khalid Abdul Samad, Ketua Pengarah 

PLANMalaysia, Datuk TPr Mohd Anuar Maidin dan 
juga Setiausaha Kerajaan Negeri Selangor, YB 
Dato’Mohd Amin Ahmad Ahya.

Dalam majlis sama, empat Pihak Berkuasa 
Tempatan menerima Penghargaan Bandar 
Mampan 2018 yang menyaksikan Majlis 
Bandaraya Ipoh dari Perak mengungguli kategori 
Majlis Bandaraya.

Majlis Perbandaran Hang Tuah Jaya dari Melaka 
mengungguli kategori Majlis Perbandaran, Majlis 
Daerah Pengerang, Johor bagi kaetogri Majlis 
Daerah sementara Majlis Bandaraya Shah Alam 
(MBSA) menerima Penghargaan Khas.

Sebelum itu pada sebelah pagi, telah diadakan 
FUN Walk yang dianjurkan Kelab Sukan dan 
Kebajikan Perancang Bandar Malaysia dengan 
kerjasama MBSA dan Treasure Hunt.

SAMBUTAN
HARI PERANCANGAN BANDAR SEDUNIA 2019

Tarikh : 10 November 2019
Tempat : Dataran Kemerdekaan, Shah Alam

Sambutan perayaan Deepavali yang juga dikenali 
sebagai Pesta Cahaya disambut meriah di mana 
kira-kira 5,000 masyarakat pelbagai kaum hadir di 
Majlis Rumah Terbuka Deepavali Peringkat Negeri 
Selangor yang berlangsung di Kampung Sungai 
Pelek, Sepang.

Majlis yang bermula pukul 6.30 petang itu, turut 
meraikan anak yatim, warga emas dan orang 

kurang upaya dengan pemberian sumbangan 
yang telah disampaikan oleh YAB Dato’Menteri 
Besar Selangor. 

Selain dihidangkan dengan pelbagai juadah 
tradisi masyarakat India, pengunjung turut 
dihiburkan dengan pelbagai persembahan 
antaranya tarian tradisional masyarakat India dan 
nyanyian oleh artis tempatan.

PERINGKAT NEGERI
SELANGOR MERIAH

SAMBUTAN DEEPAVALI
Tarikh : 3 November  2019
Tempat : Mah Meri  Pulau Carey

Seminar Amalan Baik Peraturan (Good Regulatory 
Practice - GRP) Negeri Selangor 2019 menjadi 
peluang terbaik buat jabatan kerajaan untuk 
melihat semula peraturan sedia ada yang boleh 
ditambah baik bagi memberikan lebih manfaat 
kepada semua pihak.

Timbalan Setiausaha Kerajaan (Pengurusan), 
Tuan Haji Zamani Ahmad Mansor dalam ucapan 
perasmian berkata, Kerajaan Negeri menyambut 
baik sekiranya Perbadanan Produktiviti  Malaysia 
(MPC) mempunyai cadangan supaya peraturan 
yang sedia ada disemak dari segi keperluan 
semasa.

Menurut beliau,  matlamat Malaysia menjadi 
sebuah negara maju akan meningkatkan 
daya saing pembangunan yang mampan 
dan pertumbuhan inklusif dalam menghadapi 
persekitaran dinamik serta dunia tanpa sempadan.
GRP yang bakal dilaksanakan akan memperkukuh 
proses membangunkan peraturan seiring dengan 
amalan yang dilaksanakan di negara maju.

Turut hadir memberi ucapan adalah Tuan Zahid 
Ismail, Timbalan Ketua Pengarah Perbadanan 
Produktiviti Malaysia (MPC).

SEMINAR
AMALAN BAIK PERATURAN (GRP) NEGERI SELANGOR 2019

Tarikh : 25 November 2019
Tempat : Hotel Marriot Putra Jaya

Perhimpunan Bulanan Jabatan-Jabatan Kerajaan 
Negeri Selangor yang dihoskan oleh Pejabat 
Daerah dan Tanah Hulu Langat (PDTHL) diadakan 
pada 14 Oktober 2019 bertempat di Dewan Jubli 
Perak Sultan Abdul Aziz Shah, Shah Alam.

Ianya telah disempurnakan oleh YAB Dato’ Menteri 
Besar Selangor bersama dif-dif kehormat YB Dato' 
Setiausaha Kerajaan Negeri Selangor dan YB Tuan 
Speaker Dewan Negeri Selangor.

Perhimpunan Bulanan kali ini begitu istimewa 

kerana YAB Dato’ Menteri Besar turut melancarkan 
Video Korporat Pejabat Daerah dan Tanah Hulu 
Langat buat pertama kalinya. Video korporat ini 
bertujuan menyampaikan maklumat mengenai 
Daerah ini kepada masyarakat umum khususnya 
yang mempunyai urusan bersama.

Melalui kandungan secara ringkas dan padat 
video korporat ini sekaligus memudahkan orang 
ramai melihat dengan lebih jelas akan fungsi 
PDTHL.

Di dalam masa yang sama, Jabatan Mufti 
Negeri Selangor mengambil inisiatif dengan 
mengedarkan “bunting” tatacara berpakaian 
sebagai hebahan dan makluman kepada 
masyarakat yang berurusan di premis-premis 
kerajaan. “Bunting” ini diedarkan kepada Pejabat 
SUK Selangor, Pejabat  Daerah dan  Tanah, Pihak 
Berkuasa Tempatan dan Pejabat Agama Islam 
Daerah, serta jabatan dan agensi kerajaan.

Majlis diakhiri dengan Pra Pelancaran Pelaksanaan 
Bulan Sukan Negara yang menjadi platform untuk 
meningkatkan kesedaran kepada rakyat Negeri 
Selangor tentang kepentingan melibatkan diri 
dalam aktiviti sukan dan seterusnya menjadikan 
Malaysia sebagai sebuah negara bersukan 
(Sporting Nation) yang telah diselaraskan oleh 
Jabatan Belia Dan Sukan Negeri Selangor.

JABATAN-JABATAN KERAJAAN NEGERI SELANGOR

MAJLIS PERHIMPUNAN
BULANANTarikh : 14 Oktober 2019

Tempat : Auditorium Dewan Jubli Perak

Bahagian Pengurusan Maklumat telah menghadiri 
Persidangan Smart City anjuran Microsoft 
Corporation dan Smart City Expo World Congress 
(SCEWC) di  Barcelona, Sepanyol pada 18 hingga 
22 November 2019 bersama YAB Tuan Amirudin 
Shari, Dato’ Menteri Besar Selangor, YB Exco 
Kerajaan Negeri, TSUK(Pengurusan), MPSJ dan 
MBPJ dengan kerjasama MBI, SSDU, SmartSel dan 
KDEB Waste Management.

Penyertaan pameran SCEWC ini membolehkan 
Kerajaan Negeri Selangor  meneroka kolaborasi 

antara negara-negara maju dan industri dalam 
pembangunan lengkap prasarana infrastruktur 
dan teknologi modern Smart Cities bagi 
meningkatkan keberkesanan dan kecekapan 
penyampaian perkhidmatan Kerajaan Negeri 
selangor. 

Ianya juga dapat mengenal pasti pendekatan 
strategik Smart Cities terkemuka dunia dalam 
membangunkan dan mensasarkan pembangunan 
Smart City untuk meningkatkan keberkesanan 
penyampaian perkhidmatan kerajaan sekaligus 
menghubungkan bandar-bandar utama Smart 
Cities bertaraf dunia dengan Negeri Selangor. 

Selain itu, mempelajari pendekatan teknologi 
terkini ICT dalam pelaksanaan insiaitif Smart 
City ke arah pembangunan smart cities melalui 
‘internet of things’ dan mengenal pasti kaedah 
bersesuaian dalam persekitaran Negeri Selangor.

Menyebar luas inisiatif Smart Selangor yang telah 
dibangunkan sejak 2016 serta mencari peluang-
peluang kolaborasi dan smart partnership 
dalam pembangunan Smart Selangor bercirikan 
teknologi ICT terkini dalam pembangunan Smart 
Selangor selaras dengan dua belas (12) domain 
yang ditetapkan di bawah agenda Smart 
Selangor.

BARCELONA, SEPANYOL

Tarikh : 15 Disember 2019
Tempat : Barcelona, Sepanyol

PERSIDANGAN SMART CITY
EXPO AND WORLD CONGRESS (SCEWC)

Bahagian Pengurusan Maklumat (BPM), Pejabat 
Setiausaha Kerajaan Negeri Selangor telah 
dipertanggungjawabkan untuk melaksanakan 
pembudayaan dan pematuhan terhadap 
pengukuhan pensijilan pengurusan Sistem 
Keselamatan Maklumat (Information Security 
Management System-ISMS) MS ISO/IEC 27001:2013 
di Bahagian Pengurusan Maklumat, Pejabat 
Setiausaha Kerajaan Negeri Selangor bagi tahun 
2019.

BPM telah berjaya mengekalkan persijilan semula 
versi Sistem Pengurusan Keselamatan Maklumat 
(ISMS) ISO/IEC 27001:2013  tersebut dengan skop 
baharu iaitu ‘Pengurusan dan Pengoperasian 
Sistem Tender Online’ bertarikh 5 Januari 2017 dan 
tempah sah selama tiga(3) tahun bermula pada 
16 Januari 2017 sehingga 15 Januari 2020. 

Sepanjang tempoh persijilan ini, BPM perlu 
menjalani Audit Pematuhan (Audit Surveillance) 
sebanyak dua (2) kali dan perlu diadakan setiap 
tahun iaitu melibatkan Audit Surveillance Pertama 
pada tahun 2017 dan Audit Surveillance Kedua 
pada tahun 2018 dan seterusnya akan menjalani 
persijilan semula pada tahun ini  2019 sebelum 
tarikh tamat tempoh persijilan.  

Audit Persijilan Semula Sistem Pengurusan 
Keselamatan Maklumat (ISMS) ISO/IEC 27001:2013   
Bagi Skop : Pengurusan dan Pengoperasian 
Tender Online telah selesai dilaksanakan pada 
9-10 Disember 2019 oleh pihak SIRIM. BPM telah 
lulus pengauditan  persijilan semula ISMS oleh SIRIM  
pada 10 Disember 2019.  Tempoh persijilan selama 
3 tahun. Tarikh tempoh persijilan terkini pada 16  
Januari 2020 - 15 Januari 2023.

SISTEM PENGURUSAN KESELAMATAN MAKLUMAT (ISMS) ISO/IEC 27001:2013

PERSIJILAN SEMULA 
(RECERTIFICATION)Tarikh : 10 Disember  2019

Tempat : Bilik Mesyuarat Burginvilla, Pejabat SUK

Sebanyak 113 premis makanan di Selangor 
menerima pengiktirafan dan insentif sebanyak 
RM1,000 kerana menyediakan kemudahan 
tandas bersih dan selesa.

Menurut YB Tuan Ng Sze Han Exco Kerajaan 
Tempatan, Pengangkutan Awam Dan 
Pembangunan Kampung Baru Selangor, berkata 
Kerajaan Selangor mengambil langkah berkenaan 
bagi memberi kesedaran kepada peniaga 
supaya sentiasa menjaga kebersihan tandas dan 
menyelenggara tandas supaya sentiasa dalam 
keadaan baik.

Kerajaan Negeri Selangor memperuntukkan 
hampir RM1 juta untuk menaik taraf tandas-
tandas awam di negeri itu melalui pihak berkuasa 
tempatan (PBT).

Pengiktirafan ini diharapkan menjadi contoh 
kepada pengusaha dan pengguna dalam 
membantu usaha kerajaan untuk menerapkan 
amalan kebersihan dan kesihatan yang baik serta 
membudayakan amalan tandas bersih dalam 
masyarakat.

Kesemua pemenang dipilih berdasarkan kriteria 
ditetapkan Kerajaan Negeri daripada 12 PBT di 
Selangor.

TERIMA PENGIKTIRAFAN TANDAS BERSIH

Tarikh : 3 Disember  2019
Tempat : Banquet Dewan Jubli Perak Pejabat SUK 

Selangor

113 PREMIS MAKANAN

Isu keselamatan dan kesihatan pekerja di tempat 
kerja adalah agenda yang sangat dititikberatkan 
dalam sektor awam.

Ini adalah kerana pengurusan keselamatan dan 
kesihatan yang baik boleh memberikan faedah 
kepada semua yang terlibat. Para pekerja akan 
dapat bekerja di satu tempat kerja yang sihat dan 
selamat di samping memberi kepuasan dalam 
menjalankan tugas.

Manakala majikan pula akan mendapat faedah 
melalui pekerja yang sihat dan juga peningkatan 

produktiviti dan kualiti kerja.

Selaras dengan itu pada 29 November 2019 pihak 
Jabatan Keselamatan dan Kesihatan Pekerjaan 
(JKKP) telah membuat pengauditan di Pejabat 
SUK Selangor bagi memastikan semua tatacara 
peraturan dan keselamatan dipatuhi oleh jabatan 
berdasarkan Akta Keselamatan dan Kesihatan 
Pekerja1994 (Akta 514).

Pemeriksaan telah dilakukan dengan melihat 
sendiri persekitaran kawasan bangunan dan 
tempat kerja.

AUDIT KESELAMATAN DAN 
KESIHATAN PEKERJATarikh : 29 November 2019

Tempat : Pejabat SUK Selangor

Majlis Sambutan Krismas melambangkan 
manifestasi kerjasama yang terus erat dan 
kukuh antara kaum dan Kerajaan Negeri dalam 
menjayakan agenda ke arah memperkukuhkan 
lagi perpaduan berbilang kaum.

Sambutan perayaan sebegini telah menjadi 
satu amalan tradisi di negara ini sebagai 
mengeksperasikan kemesraan masyarakat 
Malaysia yang terdiri daripada pelbagai kaum 
dan keturunan, antaranya Melayu, Cina dan India. 
Semua ini adalah refleksi kepada keharmonian 
Negara.

Pada 14 Disember 2019, YAB Dato’Menteri Besar 
Selangor bersama barisan YB Ahli-Ahli Mesyuarat 
Kerajaan Negeri telah hadir memeriahkan 
sambutan Majlis Rumah Terbuka Krismas 2019 

Peringkat Negeri Selangor bertempat di Ruang 
Parkir Terbuka GM Klang Wholesales City.

Majlis dimulakan dengan ucapan daripada 
YB Tuan Hee Loy Sian merangkap Pengerusi 
Jawatankuasa Tetap Alam Sekitar, Teknologi Hijau, 
Hal Ehwal Pengguna, Sains, Teknologi Dan Inovasi 
(STI) Negeri Selangor  diikuti dengan ucapan 
perasmian daripada YAB Dato' Seri Amirudin Shari, 
Dato’Menteri Besar Selangor. 

Pada Majlis tersebut, YAB Dato’Menteri Besar 
Selangor turut menyampaikan sumbangan 
kewangan kepada Persatuan-Persatuan Ibadah 
selain Islam (Gereja) dan juga dihiburkan dengan 
persembahan nyanyian, instrumental, tarian 
kebudayaan, dan persembahan koir.

PERINGKAT NEGERI SELANGOR

Tarikh : 14 Disember 2019
Tempat : Ruang Parkir Terbuka GM Klang 

Wholesales City

SAMBUTAN HARI 
PERAYAAN KRISMAS

Seksyen Agihan Dan Pembangunan telah 
menyelaras Majlis Perhimpunan Unit Perancang 
Ekonomi Negeri (UPEN) bersama Timbalan 
Setiausaha Kerajaan Negeri (Pembangunan) 
merangkap Pengarah Unit Perancang Ekonomi 
Negeri (UPEN).

Perhimpunan ini bermula jam 2.30 petang, 
melibatkan seluruh kakitangan UPEN dari Seksyen 
Makro & Penswataan, Seksyen Sektoral, Seksyen 
Pihak Berkuasa Tempatan dan Unit Majlis Tindakan 
Ekonomi Negeri (MTES).
Majlis dimulakan dengan nyanyian lagu Negeri 

Selangor, sebelum mengaminkan doa yang 
dibacakan oleh Encik Ahmad Adlan bin Adnan.

Seterusnya, majlis diserikan dengan  ucapan 
YBrs. Dr. Nor Fuad Bin Abdul Hamid yang 
merupakan  Timbalan Setiausaha Kerajaan Negeri 
Selangor (Pembangunan) yang baharu bagi 
menyampaikan amanat serta harapan beliau 
kepada semua pegawai dan kakitangan UPEN.

Majlis diakhiri dengan sesi bergambar serta 
jamuan minum petang.

MAJLIS PERHIMPUNAN 
BERSAMA PENGARAH UPENTarikh : 13 Disember 2019

Tempat : Ballroom, Pejabat SUK

Kelab Kebajikan Pembantu Operasi Pejabat 
Setiausaha Kerajaan (SUK) Negeri Selangor 
dengan kerjasama Selcare Management Sdn 
Bhd telah menyumbangkan 100 beg sekolah 
dan kelengkapan sekolah kepada anak-anak 
ahli kelab dan kanak-kanak Orang Asal dari Bukit 
Bandaraya Shah Alam dan anak-anak yatim 
sekitar Shah Alam.

Sumbangan tersebut disampaikan oleh YBhg. 
Dato’ Zamani Ahmad  Mansor  Timbalan 
Setiausaha Kerajaan (Pengurusan) menerusi 
program Kembali Ke Sekolah Tahun 2020 yang 
diadakan di Dewan Jubli Perak, Bangunan Sultan 
Salahuddin Abdul Aziz Shah.

Menurut, Dato’ Zamani Ahmad Mansor, bantuan 
ini diharap dapat meringankan beban ahli kelab 
dan golongan kurang berkemampuan serta 
dapat menceriakan kanak-kanak ini yang bakal 
memulakan sesi persekolahan tidak lama lagi.

BANTU RINGANKAN BEBAN

Tarikh : 27 Disember  2019
Tempat : Dewan Jubli Perak, Bangunan Sultan 

Salahuddin Abdul Aziz Shah

PROGRAM BACK
TO SCHOOL

Sambutan Ambang Tahun Baharu 2020 
Peringkat Negeri Selangor berlangsung dengan 
meriah apabila lebih 20,000 pengunjung hadir 
memeriahkan sekitar Dataran Kemerdekaan Shah 
Alam.

Program yang berlangsung sejak pagi  
dimeriahkan dengan pelbagai acara antaranya 
pertandingan e-games, pertandingan Beyblade, 
penalty shoot, pertandingan drone, dan pada 
petangnya dimeriahkan dengan aktiviti Selangor 
berselawat dan qasidah, persembahan nasyid 
dan tidak ketinggalan persembahan daripada 
artis-artis terkenal tanah air.

Program telah dirasmikan oleh YB Tuan Mohd 
Khairuddin Othman, Exco Pembangunan Generasi 
Muda, Sukan dan Pembangunan Modal Insan 
Negeri Selangor. 

Menurut YB Tuan Mohd Khairuddin, pelaksanaan 
Sambutan Ambang Tahun Baru merupakan 
acara tahunan yang dilaksanakan oleh kerajaan 
Selangor bertujuan untuk menyediakan aktiviti 

dan hiburan berinformasi.

Selain itu ia sebagai alternatif yang disampaikan 
secara santai kontemporari dan menghiburkan 
khusus kepada semua golongan remaja, belia 
serta masyarakat untuk menyambut tahun baru 
2020. Kerajaan negeri mengambil tanggungjawab 
untuk mendekati semua kategori masyarakat 
tanpa mengira kaum, bangsa, agama dan warna 
kulit.

Sementara menunggu detik keramat, pengunjung 
juga telah dihidangkan dengan persembahan 
tradisional iaitu Lion Dance, Bangra (Tarian 
Punjabi),Urmi (Gendang India), Silambam, 
Gendang & Serunai, Kompang Berirama, Bag 
Pipe, dan Drum Line. Tidak ketinggalan acara 
Night Run yang disertai lebih 1,500 peserta dan 
pelbagai lagi acara dan aktiviti lain.

Percikan bunga api berwarna-warni menghiasi 
ruang angkasa Shah Alam sebaik sahaja jarum 
jam melepasi 12.00 tengah malam sekali gus 
menandakan bermulanya tahun baharu 2020.

SAMBUTAN AMBANG 
TAHUN BAHARUTarikh : 31 Disember  2019

Tempat : Dataran Kemerdekaan Shah Alam




